
Vendim i Këshillit të Mediave të Shkruara të Kosovës ndaj 

ankesës së Alban Sylafetës kundër Kallxo.com  

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2020, shqyrtoi ankesën e Alban 

Sylafetës kundër medias online Kallxo.com lidhur me 

artikullin e publikuar me titull “Ish komercialisti i IPKO-

së ballafaqohet me aktakuzën që vodhi mbi 3 mijë euro nga 

kompania”, dhe mori këtë: 

 

 

 

 

                      V E N D I M  

  

 

 

- Ankesa nuk miratohet. 
 

 

 

 

 



 

 

A R S Y E T I M I 

 

 

 

Ankesa ka të bëjë me artikullin botuar në Kallxo.com me titull 

“Ish komercialisti i IPKO-së ballafaqohet me aktakuzën që 

vodhi mbi 3 mijë euro nga kompania”, më saktë për vet titullin 

e artikullit me pretendimin se gjatë raportimit, media ka 

nxitur urrejtje dhe kështu ka shkelur Kreun III (Nixjta dhe 

gjuha e urrejtjes) pika 2 nënpika 2 të Kodit të mediave të 

shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas shqyrtimit të ankesës dhe leximit të artikulllit, KMShK 

gjen se ankesa është e pabazuar. 

 

Media ka publikuar një shkrim në të cilin në tërësi ka 

përshkruar ngjarjen që ka ndodhur dhe rrjedhën e gjykimit, po 

ashtu aktakuzën bashkë me veprat penale për të cilat ngarkohej 

i pandehuri, këtu ankuesi, nuk mund të konsiderohet nxitje e 

urrejtjes vendosja e titullit që shpjegon përmbajtjen e 

shkrimit në gjuhën popullore. Përdorimi i shprehjes “vjedhje” 

nuk prejudikon pafajësinë e të pandehurit, në rastin tonë 

ankuesit. Media askund nuk ka përmendur se ankuesi është 

personi që ka kryer veprat penale me të cilat akuzohet, por 

ka përdorur shprehjen “ballafaqim”.  

 

Andaj, nga gjetjet e mësipërme dhe nga provat e prezantuara 

si dhe nga shkrimi i lexuar, KMShK gjen se nuk është shkelur 

Kodi i mediave të shkruara.  

 

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


